
					Prawfddarllenwyd y dudalen hon
"Ti a gei hynny hefyd, a gollwng y llygoden."

"Na ollyngaf, yn wir, gwybod a fynnaf pwy yw hi,—
y llygoden."

"Fy ngwraig i yw hi, a phe ni buasai, ni cheisiwn ei
rhyddhau."

"I ba beth y daeth hi ataf fi?"

"I herwa. Myfi yw Llwyd fab Cilcoed. A mi a
ddodais yr hud ar saith gantref Dyfed. Ac i ddial
Gwawl, fab Clud, am fy mod yn gyfaill
iddo, y rhoddais i yr hud. Ac ar Pryderi
y dielais i am y chware broch yng nghod â
Gwawl, fab Clud, a wnaeth Pwyll Pen
Fel yr arbedwyd llygoden Annwn, yn Llys Efeydd Hen, a hynny yn
annoeth. Ac wedi gwybod dy fod dithau yn cyfaneddu
y wlad, daeth fy nheulu ataf innau, i ofyn i mi eu rhithio
yn llygod i ddifa dy ŷd di. Y nos gyntaf daeth fy
nheulu eu hunain, a'r ail nos y daethant hefyd, gan
ddifa dy ddau faes gwenith. A'r drydedd nos daeth fy
ngwraig a gwragedd y llys ataf gan ofyn i mi eu rhithio,
a rhithiais innau hwynt. Beichiog a oedd hi, ac oni bai
hynny, ni fuaset yn ei goddiweddyd. Mi a roddaf
Pryderi a Rhianon iti, a gwaredaf yr hud a'r lledrith
oddi ar Ddyfed. Yr wyf wedi dweyd wrthyt pwy yw,
gollwng hi weithion."

Na ollyngaf, yn wir," ebe ef.

"Beth a fynni dithau?" ebe ef.

"Ti a gei hynny," ebe ef, a gollwng hi."

Na ollyngaf, myn fy nghred," ebe yntau.

"Beth a fynni dithau bellach? " ebe ef.

"Hyn," ebe ef, "a fynnaf,—na fo hud fyth ar saith
gantref Dyfed, ac nas doder."

"Dyma it beth a fynnaf," ebe ef, "na bo ymddial ar
Pryderi na Rhianon, na minnau byth am hyn."

Hynny oll a geffi; ac yn wir, da y gofynaist," ebe
ef, "ar dy ben di y deuai'r holl ofid."

